
Cylchlythyr
Addysg Bellach ac Uwch

Annwyl Aelod,

Dyma’r Cylchlythyr Colegau ar ei newydd wedd - ac a theitl newydd! Gan nad yw’r gair ‘coleg’ yn
cynrychioli ein prifysgolion fel y gwnaeth, teimlwn fod ‘Cylchlythyr Addysg Bellach ac Uwch’ yn deitl mwy
addas.

Gobeithio y byddwch yn gweld y cynnwys yn
ddefnyddiol, a chofiwch fod croeso i chi fynegi barn,
neu gynnig awgrymiadau.

Yn ogystal, os hoffech i Adran y Colegau drafod
unrhyw fater penodol, yna cysylltwch & mi ar 01970
639950 neu rebecca@athrawon.com

Cofion gorau,

G Wl

Rebecca Williams
Swyddog Polisi / Ysgrifennydd Adran y Colegau

Materion Addysg Bellach ac Uwch
Strategaeth Addysg Cyfrwng Cymraeg

Am y tro cyntaf erioed, mae gan Gymru Strategaeth Addysg Cyfrwng Cymraeg genedlaethol. Fersiwn
drafft sydd wedi’i gyhoeddi gan Lywodraeth y Cynulliad, ar gyfer cyfnod o ymgynghori sy’n para tan 5
Awst.

Caiff pob cyfnod o addysg a hyfforddiant sylw yn y Strategaeth - o'r meithrin hyd at addysg bellach ac
uwch, ac mae’n rhoi cryn bwyslais ar ‘ddilyniant ieithyddol’ rhwng gwahanol gyfnodau addysgol. Mae
rhaglen weithredu i gyd-fynd &'r Strategaeth.

Mae’n cynnwys y chwe Nod Strategol canlynol:

Nod Strategol 1: Gwella’r broses o gynllunio darpariaeth cyfrwng Cymraeg yn y cyfnodau addysg cyn
statudol a statudol, ar sail ymateb yn bositif i'r galw ymhlith rhieni

Nod Strategol 2: Gwella’r broses o gynllunio darpariaeth cyfrwng Cymraeg yng nghyfnodau 61-14
addysg a hyfforddiant, gan ystyried dilyniant ieithyddol a datblygu sgiliau’n barhaus

Nod Strategol 3: Sicrhau bod pob dysgwr yn datblygu ei sgiliau iaith Gymraeg i'w botensial llawn ac
annog dilyniant ieithyddol cadarn o un cyfnod addysg a hyfforddiant i'r nesaf

Nod Strategol 4: Sicrhau gweithlu addysg cyfrwng Cymraeg wedi’i gynllunio sy’n darparu nifer ddigonol
o ymarferwyr ar gyfer pob cyfnod addysg a hyfforddiant, ac sy’n meddu ar sgiliau iaith Gymraeg da iawn
a chymhwysedd mewn methodolegau addysgu

Nod Strategol 5: Gwella’r dulliau cymorth canolog ar gyfer addysg a hyfforddiant cyfrwng Cymraeg

Nod Strategol 6: Cyfrannu at feithrin ac atgyfnerthu sgiliau iaith Gymraeg mewn teuluoedd, yn y
gweithle ac yn y gymuned.

Cynhelir gweithdai rhanddeiliaid ar y Strategaeth, er mwyn rhoi golwg cyffredinol ar y Strategaeth a
chynnig cyfle i rannu syniadau a mynegi barn:

* Dydd Llun 6 Gorffennaf, 12.15 — 16.30; Canolfan yr Holl Genhedloedd, Caerdydd
* Dydd Gwener, 10 Gorffennaf, 10.00 — 14.15; Tecniwm CAST, Bangor

Os hoffech fynd i un o’r gweithdai, ffoniwch y trefnwyr ar 029 2069 4990 neu ewch i
www.cynhadleddaddysggymraeg.co.uk

Bydd UCAC yn ymateb mewn manylder i’r ymgynghoriad. Os oes gennych sylwadau penodol yr hoffech
i ni eu cynnwys yn ein hymateb, rhowch wybod i'r Swyddog Polisi: rebecca@athrawon.com / 01970
639950.

Mae’r Strategaeth ei hun, a manylion yr ymgynghoriad ar gael o:
http://cymru.gov.uk/consultations/education/wms/?lang=cy

Ymgynghoriad: leithoedd Tramor Modern

Mae Llywodraeth y Cynulliad wedi lansio ymgynghoriad ar strategaeth ddrafft ar gyfer addysgu a dysgu
ieithoedd modern, o’r enw: ‘Sicrhau bod ieithoedd yn cyfrif - Strategaeth genedlaethol ar gyfer
ieithoedd.’

Mae’r Strategaeth ddrafft yn nodi sut mae’r Llywodraeth yn bwriadu gwella’r ddarpariaeth, gan gynnwys
mewn sefydliadau 14-19, addysg bellach ac uwch ac addysg gymunedol i oedolion.

Mae’r manylion ar gael o wefan Llywodraeth y Cynulliad:
http://wales.gov.uk/consultations/education/makinglanguagescount/?lang=cy

Bydd yr ymgynghoriad yn dod i ben ar 26 Mehefin.

Materion Addysg Bellach

Datblygiadau 14-19
a) Mesur Dysgu a Sgiliau

Ym mis Mawrth eleni, pasiwyd y Mesur Dysgu a Sgiliau gan y Cynulliad Cenedlaethol. Bu gan UCAC
bryderon am y Mesur o’r cychwyn, gan gynnwys y ffaith nad oedd unrhyw sén o gwbl yn y fersiwn
cyntaf am ddarpariaeth cyfrwng Cymraeg.

Rydym yn hynod o falch bod Llywodraeth y Cynulliad wedi ymateb i bwysau gan UCAC dros rai
misoedd, ac wedi gwneud gwelliannau ynghylch darpariaeth cyfrwng Cymraeg. Mae’r Mesur ar ei ffurf
derfynol yn gosod dyletswydd ar Awdurdodau Lleol (addysg 14-16) ac ar Weinidogion Cymru (addysg
16-18) i: “hyrwyddo mynediad at, ac argaeledd, cyrsiau drwy gyfrwng y Gymraeg.”

Yn ystod y drafodaeth ar lawr y Cynulliad, cyfeiriodd y Dirprwy Weinidog dros Sgiliau (John Griffiths AC)
at bwysigrwydd “dilyniant a chynnydd ieithyddol.” Dywedodd y byddai canllawiau statudol a fydd yn cyd-

fynd &'r Mesur yn mynd i'r afael &'r “her [arbennig] a wynebir yn nhermau dilyniant ieithyddol Cymraeg.”
Ni fyddai’r newidiadau hyn wedi digwydd oni bai am bwyso sylweddol gan UCAC, a chefnogaeth i'n
hymdrechion gan sefydliadau eraill. Diolchwn yn fawr iawn i bob aelod a fu mewn cysylltiad &’r
Gweinidogion ac Aelodau Cynulliad i bwyso am newid.

Mae swyddogion Llywodraeth y Cynulliad wedi ymweld ag UCAC yn ddiweddar am drafodaethau
pellach am ganllawiau statudol sy’n ymwneud & ‘dilyniant a chynnydd ieithyddol’.

b) Trefniadau Cydlafurio rhwng Sefydliadau Addysg Bellach ac Ysgolion

Yn nhymor y gwanwyn, cyhoeddwyd y ‘Rheoliadau Trefniadau Cydlafurio (Ysgolion a Gynhelir a Chyrff
Addysg Bellach)(Cymru) 2008’ ynghyd & chanllawiau i gyd-fynd & nhw.

Mae’n siwr y daw’r rhain yn ddogfennau cyfarwydd iawn i chi wrth i'r Mesur Dysgu a Sgiliau gael ei
weithredu, ac wrth i'r agenda ‘Trawsnewid’ symud yn ei flaen.

Rheoliadau Trefniadau Cydlafurio:
http://www.opsi.gov.uk/leqgislation/wales/wsi2008/wsi_20083082 we 1

Canllawiau ar Reoliadau Trefniadau Cydlafurio:
http://wales.gov.uk/topics/educationandskills/publications/quidance/quidancearrangements/?lang=cy

Llywodraeth yn sefydlu Grwp Adolygu Addysg Bellach

Mae Adran Addysg Llywodraeth y Cynulliad (APADGOS) wedi sefydlu panel i adolygu trefniadaeth
Colegau Addysg Bellach a’r sector trydyddol. John Griffiths, y Dirprwy Weinidog dros Sgiliau fydd yn
cadeirio’r panel.

Un o’r pynciau dan drafodaeth, mae’n debyg, fydd y posibilrwydd o ddychwelyd y cyfrifoldeb dros
golegau i Awdurdodau Lleol. Yn ogystal, caiff sylw ei roi i sut i wella cydweithio rhwng colegau ac
ysgolion.

Y tebygolrwydd yw y bydd argymhellion y panel yn arwain at ddeddfwriaeth yn y Cynulliad. Disgwylir
adroddiad gyntaf y Panel ym mis Hydref.

Bydd UCAC yn sicrhau llais yn y broses. Rhowch wybod os oes gennych farn benodol neu wybodaeth
yr hoffech i ni ei gyflwyno.

Tal ac Amodau Gwaith

Dyma fanylion yr hyn mae UCAC, ynghyd ag undebau perthnasol eraill, yn pwyso amdano o ran tél ac
amodau gwaith i’'n haelodau yn y sector addysg bellach yn 2009-10:

Pob aelod o staff: Codiad cyflog i bob aelod o staff sy’n sicrhau bod darlithwyr yn cadw cydraddoldeb
tal gydag athrawon ysgol, ac sy’n gwneud yn iawn am godiadau cyflog islaw lefel chwyddiant dros y tair
blynedd diwethaf. Hefyd, hawl i leiafswm o 30 awr y flwyddyn o hyfforddiant wedi’i dalu amdano, a
gwarant y bydd staff yn cael eu rhyddhau o ddyletswyddau arferol er mwyn peidio ychwanegu at Iwyth
gwaith.

Darlithwyr: Cytuno polisi cyffredin ar fformiwla neu feini prawf cychwynnol, ar gyfer pwyntiau tal pobl
sydd newydd eu penodi ar y brif raddfa tal neu’r raddfa uwch.

Staff Cynorthwyol:

* Amodau cyffredin i bob aelod o staff mewn Colegau Addysg Bellach
*  Wythnos 35 awr safonol

*  Gwelliant i'r hawlogaeth wyliau, gan sefydlu hawlogaeth Cymru-gyfan

Materion sy’n parhau ers llynedd: Trafodaethau ar faterion nad sy’n ymwneud & thal, i gynnwys:
* Amodau gwasanaeth cyffredin i bob aelod o staff
*  Gweithredu gwerthusiad swydd ar gyfer staff cynorthwyol

Ymgynghoriad: Cod Ymddygiad wrth Deithio—a’ r Canl | awi au Statudol

Mae’r ‘Cod Ymddygiad wrth Deithio’ yn hyrwyddo trefniadau teithio diogel ar gyfer pob plentyn a
pherson ifanc 5-19 oed drwy amlinellu safonau’r ymddygiad a ddisgwylir ganddynt wrth iddynt deithio i,
neu o, unrhyw leoliad dysgu. Cwmpasir pob math o gludiant, nid bysiau ysgol yn unig.

I gyd-fynd &'r Cod, mae canllawiau statudol; maent yn gosod fframwaith ar gyfer ymchwilio i
ddigwyddiadau sy’n ymwneud & theithio gan ddysgwyr, er mwyn sicrhau bod safonau cyson o safbwynt
ymddygiad, gorfodi a chosbau yn cael eu mabwysiadu ar draws Cymru.

Mae modd ymateb drwy ddefnyddio ffurflen arlein, neu yn y dulliau arferol.

Cod Ymddygiad: http://wales.gov.uk/consultations/transport/travelbehaviourcode/?lang=cy

Canllawiau Statudol: http://wales.gov.uk/consultations/transport/statutoryquidance/?lang=cy

Bydd yr ymgynghoriad yn dod i ben ar 31 Gorffennaf 2009.

Materion Addysg Uwch

Coleg Ffederal: datblygiadau diweddaraf

Dros y misoedd diwethaf, bu Bwrdd Cynllunio'r Coleg Ffederal yn cwrdd yn gyson, dan gadeiryddiaeth
Yr Athro Robin Williams. Sefydlwyd y Panel gan y Gweinidog Addysg, Jane Hutt, ac iddi hiy mae’r
Panel wedi cyflwyno’i adroddiad y mis hwn.

Cynhaliwyd cyfarfod agored gan y Panel ym mis Mawrth, a chafwyd syniad bras o gynnwys yr
adroddiad. Dyma ychydig o’r prif bwyntiau:

Argymhellir y bydd y Coleg Ffederal:

* yn endid cyfreithiol newydd, annibynnol, ond eto’n rhan allweddol o brifysgolion Cymru -y
prifysgolion fydd yn dyfarnu graddau, nid y Coleg Ffederal
* yn goruchwylio, cynnal a datblygu darpariaeth cyfrwng Cymraeg drwy’r Sefydliadau Addysg Uwch
* yn derbyn arian wedi’i gorlannu gan CCAUC (HEFCW), er enghraifft er mwyn
- cyllido swyddi penodol, i gyflawni gofynion cynllun cenedlaethol
- cynnig ysgoloriaethau a chymrodoriaethau i fyfyrwyr
* yn cyflogi staff gweithredol bach ei hun

Mae’n ymddangos y bydd argymhelliad i godi gwariant ar addysg cyfrwng Cymraeg yn y sector addysg
uwch yn sylweddol.

Disgwylir datganiad gan y Gweinidog ar lawr y Cynulliad ar 23 Mehefin. Bydd UCAC yn cadw golwg ar y
sefyllfa, ac yn eich diweddaru wrth i bethau datblygu.

Ymgyrch cynrychiolaeth UCAC mewn Prifysgolion

Er bod rhai o brifysgolion Cymru yn cydnabod UCAC fel undeb, ac yn ei gynnwys mewn trafodaethau
ynglyn & thal ac amodau gwaith staff y sector, nid yw hyn yn wir am bob prifysgol.

Mae UCAC ar fin ail-ddechrau ymgyrch i sicrhau cydnabyddiaeth undebol gan bob Sefydliad Addysg
Uwch yng Nghymru. Gyda’r cynllun ar gyfer Coleg Ffederal yn symud yn ei flaen, mae pwysigrwydd y
gydnabyddiaeth hon yn cynyddu.

Fel yr unig undeb ym myd addysg a’i bencadlys yng Nghymru, a’r unig un sy’n gweithredu drwy gyfrwng
y Gymraeg, mae UCAC yn haeddu’i le wrth y bwrdd. Mae’'n debygol iawn y byddwn yn cysylltu & chi yn
yr hydref i ofyn am eich cefnogaeth i'r ymgyrch. Cewch glywed rhagor yn y man.

Adran y Colegau

Eich cynrychiolwyr ar Adran y Colegau yw:

Dilwyn Ellis Hughes, Ysgol Uwchradd Glan y Mor/Prifysgol Bangor (Cynrychiolydd y Cyngor)
Bleddyn Huws, Prifysgol Aberystwyth

Hywel G. Lewis, Coleg Prifysgol y Drindod

Dafydd Rhys, Coleg Harlech a Choleg Meirion-Dwyfor (Cynrychiolydd y Cyngor)

Einir Young, Prifysgol Bangor

(un lle i'w lenwi o’r sector Addysg Bellach)

Byddai aelodau’r Adran yn croesawu ac yn gwerthfawrogi’ch mewnbwn. Rhai o’r materion fydd ar
agenda'’r cyfarfod nesaf o’r Adran:

* Coleg Ffederal

+ Datblygiadau 14-19

* Cydnabyddiaeth undebol i UCAC mewn Colegau a Phrifysgolion
* Penderfyniadau Cynhadledd 2009

Dyma restr o swyddogion cyflogedig UCAC — mae croeso mawr i chi gysylltu & nhw:

+ Elaine Edwards, Ysgrifennydd Cyffredinol - elaine@athrawon.com

* Eryl Owain, Swyddog Maes y Gogledd — eryl@athrawon.com

+ Dilwyn Roberts-Young, Swyddog Maes y De — dilwyn@athrawon.com
* Rebecca Williams, Swyddog Polisi — rebecca@athrawon.com

